
				JUSTIZIA ADMINISTRAZIOA

				DURANGOKO LEHEN AUZIALDIKO ETA INSTRUKZIOKO 1 ZENBAKIKO ZUZENEKO LAGUNTZA EMATEKO UNITATE PROZESALA

				3260

				EDIKTUA, 428/2014 prozedura arruntaren ondoriozkoa.

				Durangoko Lehen Auzialdiko eta Instrukzioko 1 zenbakiko Zuzeneko Laguntza emateko Unitate Prozesala.

				Judizioa: 428/2014 prozedura arrunta.

				Demandatzailea: Banco Popular Español, S,A.

				Abokatua: David Urrutia Salgado.

				Prokuradorea: Esther Asategui Bizkarra.

				Demandatua: Paulo Alexandre Neves Da Silva Tolde eta Neypere, S.L.

				Gaia: finantza-kontratua suntsitzea.

				 

				Judizio horretan, epaia eman da 2015-06-10ean. Hona hemen epaitza:

				EPAITZA

				Baiesten dut Asategui prokuradoreak Banco Popular Español, S.A.ren izenean eta ordez aurkeztutako demanda, Paulo Alexandre Neves da Silva Tolde-ren eta Neypere, S.L.ren aurkakoa:

				1.– Parte biek sinatutako finantza-errentamenduko kontratua suntsitutzat jotzen da.

				2.– Paulo Alexandre Neves Da Silva Tolde demandatuari agintzen diot berehala bueltatu dezala finantza-errentamenduaren xede den Mercedes markako kamioia, Sprinter modelokoa, osorik (serie zk./txasisa: WDB 9061531N361286; matrikula zk.: 0331FYD).

				3.– Demandatuak kondenatzen ditut batera eta solidarioki honako hauek ordaintzera: zazpi mila ehun eta hogeita sei euro eta bi zentimo (7.126,02) –kontabilitatea ixtean mugaeguneratutako eta ordaindu gabeko kuoten zenbatekoari dagozkionak– eta kalte eta galeren ondoriozko kalte-ordaina, polizan hitzartutakoa.

				4.– Halaber, zenbateko horri hitzartutako berandutze-interesak, kontua ixten denetik aurrerakoak, aplikatzetik sortutako zenbatekoa ordaintzera kondenatzen ditut demandatuak.

				5.– Prozeduran sortutako eta sor litezkeen kostuak ere demandatuei ezartzen dizkiet.

				Paulo Alexandre Neves Da Silva Tolde eta Neypere, S.L. demandatuen egungo egoitza edo bizilekua ezezaguna denez, aipatutako ebazpena Euskal Herriko Agintaritzaren Aldizkarian ediktu bidez jakinaraztea erabaki da, Prozedura Zibilaren 1/2000 Legearen 497.2 artikuluan xedatutakoaren arabera (PZLb).

				Ebazpen horren aurka, apelazio-errekurtsoa aurkez dezake demandatu auzi-iheslariak.

				Interesdunak eskuragarri du jakinarazten den ebazpenaren testu osoa, auzitegi honetako bulego judizialean.

				Durango (Bizkaia), 2015eko ekainaren 10a.

				IDAZKARI JUDIZIALA.

